
Shri Narmada Kavacham

ஶ்ரீநர்மதா³கவசம்

ஶ்ரீக³ணேஶாய நம: ।
ஶ்ரீபார்வதீ உவாச ।
ௐ லோகஸாக்ஷி ஜக³ந்நாத² !ஸம்ஸாரார்ணவதாரணம் ।
நர்மதா³கவசம் ப்³ரூஹி ஸர்வஸித்³தி⁴கரம் ஸதா³॥ 1॥
ஶ்ரீஶிவ உவாச ।
ஸாது⁴ தே ப்ரபு⁴தாயை த்வாம் த்ரிஷு லோகேஷு து³ர்லப⁴ம் ।
நர்மதா³கவசம் தே³வி !ஸர்வரக்ஷாகரம் பரம் ॥ 2॥
நர்மதா³கவசஸ்யாஸ்ய மஹேஶஸ்து ரு’ஷிஸ்ம்ரு’த: ।
ச²ந்தோ³ விராட் ஸுவிஜ்ஞேயோ விநியோக³ஶ்சதுர்விதே⁴ ॥ 3॥
ௐ அஸ்ய ஶ்ரீநர்மதா³கவசஸ்ய மஹேஶ்வர ரு’ஷி: ।
விராட் ச²ந்த:³ । நர்மதா³ தே³வதா ।ஹ்ராँ பீ³ஜம் ।
நம: ஶக்தி: । நர்மதா³யை கீலகம் ।
மோக்ஷார்தே² ஜபே விநியோக:³॥
அத² கரந்யாஸ: -

ௐ ஹ்ராம் அங்கு³ஷ்டா²ப்⁴யாம் நம: ।
ௐ ஹ்ரீம் தர்ஜநீப்⁴யாம் நம: ।
ௐ ஹ்ரூம் மத்⁴யமாப்⁴யாம் நம: ।
ௐ ஹ்ரைம் அநாமிகாப்⁴யாம் நம: ।
ௐ ஹ்ரௌம் கநிஷ்டி²காப்⁴யாம் நம: ।
ௐ ஹ்ர: கரதலகரப்ரு’ஷ்டா²ப்⁴யாம் நம:॥
அத²ஹ்ரு’த³யாதி³ந்யாஸ: -

ௐ ஹ்ராம் ஹ்ரு’த³யாய நம: ।
ௐ ஹ்ரீம் ஶிரஸே ஸ்வாஹா ।
ௐ ஹ்ரூம் ஶிகா²யை வஷட் ।
ௐ ஹ்ரைம் கவசாய ஹும் ।

ஶ்ரீநர்மதா³கவசம்

ௐ ஹ்ரௌம் நேத்ரத்ரயாய வௌஷட் ।
ௐ ஹ்ர:அஸ்த்ராய ப²ட ।
ௐ பூ⁴ர்பு⁴வஸ்ஸ்வரோமிதி தி³க்³ப³ந்த: ⁴ ॥
அத² த்⁴யாநம் ।
ௐ நர்மதா³யை நம: ப்ராதர்நர்மதா³யை நமோ நிஶி ।
நமஸ்தே நர்மத³ தே³வி த்ராஹி மாம் ப⁴வஸாக³ராத் ॥
ஆதௌ³ ப்³ரஹ்மாண்ட³க²ண்டே³ த்ரிபு⁴வநவிவரே கல்பதா³ஸா குமாரீ
மத்⁴யாஹ்நே ஶுத்³த⁴ரேவா வஹதி ஸுரநதீ³ வேத³கண்டோ²பகண்டை:² ।
ஶ்ரீகண்டே² கந்யாரூபா லலிதஶிவஜடாஶங்கரீ ப்³ரஹ்மஶாந்தி:
ஸா தே³வீ வேத³க³ங்கா³ ரு’ஷிகுலதரிணீ நர்மதா³ மாம் புநாது ॥
இதி த்⁴யாத்வாऽஷ்டோத்தரஶதவாரம் மூலமந்த்ரம் ஜபேத் ।
ௐ ஹ்ராம் ஹ்ரீம் ஹ்ரூँஹ்ரைம் ஹ்ரௌம் ஹ்ர: நர்மதா³யை நம:இதி மந்த்ர: ।
அத² நர்மதா³கா³யத்ரீ -

ௐ ருத்³ரதே³ஹாயை வித்³மஹே மேகலகந்யகாயை தீ⁴மஹி தந்நோ ரேவா
ப்ரசோத³யாத் ॥
ௐ நர்மதா³ய நம:ஸாஹம் ।
இதி மந்த்ர: । ௐ ஹ்ரீம் ஶ்ரீம் நர்மதா³யை ஸ்வாஹா ॥
அத² கவசம் ।
ௐ பூர்வே து நர்மதா³ பாது ஆக்³நேயாம் கி³ரிகந்யகா ।
த³க்ஷிணே சந்த்³ரதநயா நைர்ரு’த்யாம் மேகலாத்மஜா ॥ 1॥
ரேவா து பஶ்சிமே பாது வாயவ்யே ஹரவல்லபா⁴ ।
உத்தரே மேருதநயா ஈஶாந்யே சதுரங்கி³ணீ ॥ 2॥
ஊர்த்⁴வம் ஸோமோத்³ப⁴வா பாது அதோ⁴ கி³ரிவராத்மஜா ।
கி³ரிஜா பாது மே ஶிரஸி மஸ்தகே ஶைலவாஸிநீ ॥ 3॥
ஊர்த்⁴வகா³ நாஸிகாம் பாது ப்⁴ரு’குடீ ஜலவாஹிநீ ।
கர்ணயோ: காமதா³ பாது கபாலே சாமரேஶ்வரீ ॥ 4॥
நேத்ரே மந்தா³கிநீ ரக்ஷேத் பவித்ரா சாத⁴ரோஷ்டகே ।
த³ஶநாந் கேஶவீ ரக்ஷேத் ஜிஹ்வாம் மே வாக்³விலாஸிநீ ॥ 5॥
சிபூ³கே பங்கஜாக்ஷீ ச க⁴ண்டிகா த⁴நவர்தி⁴நீ ।

புத்ரதா³ பா³ஹுமூலே ச ஈஶ்வரீ பா³ஹுயுக்³மகே ॥ 6॥
அங்கு³லீ: காமதா³ பாது சோத³ரே ஜக³த³ம்பி³கா ।
ஹ்ரு’த³யம் ச மஹாலக்ஷ்மீ கடிதடே வராஶ்ரமா ॥ 7॥
மோஹிநீ ஜங்க⁴யோ: பாது ஜட²ரே ச உர:ஸ்த²லே ।
ஸஹஜா பாத³யோ: பாது மந்த³லா பாத³ப்ரு’ஷ்ட²கே ॥ 8॥
தா⁴ராத⁴ரீ த⁴நம் ரக்ஷேத் பஶூந் மே பு⁴வநேஶ்வரீ ।
பு³த்³தி⁴ மே மத³நா பாது மநஸ்விநீ மநோ மம ॥ 9॥
அப⁴ர்ணே அம்பி³கா பாது வஸ்திம் மே ஜக³தீ³ஶ்சரீ ।
வாசாம் மே கௌதகீ ரக்ஷேத் கௌமாரீ ச குமாரகே ॥ 10॥
ஜலே ஶ்ரீயந்த்ரணே பாது மந்த்ரணே மநமோஹிநீ ।
தந்த்ரணே குருக³ர்பா⁴ம் ச மோஹநே மத³நாவலீ ॥ 11॥
ஸ்தம்பே⁴ வை ஸ்தம்பி⁴நீ ரக்ஷேத்³விஸ்ரு’ஷ்டா ஸ்ரு’ஷ்டிகா³மிநீ ।
ஶ்ரேஷ்டா² சௌரே ஸதா³ ரக்ஷேத் வித்³வேஷே வ்ரு’ஷ்டிதா⁴ரிணீ ॥ 12॥
ராஜத்³வாரே மஹாமாயா மோஹிநீ ஶத்ருஸங்க³மே ।
க்ஷோப⁴ணீ பாது ஸங்க்³ராமே உத்³ப⁴டே ப⁴டமர்தி³நீ ॥ 13॥
மோஹிநீ மத³நே பாது க்ரீடா³யாம் ச விலாஸிநீ ।
ஶயநே பாது பி³ம்போ³ஷ்டீ² நித்³ராயாம் ஜக³வந்தி³தா ॥ 14॥
பூஜாயாம் ஸததம் ரக்ஷேத் ப³லாவத்³ ப்³ரஹ்மசாரிணீ ।
வித்³யாயாம் ஶாரதா³ பாது வார்தாயாம் ச குலேஶ்வரீ ॥ 15॥
ஶ்ரியம் மே ஶ்ரீத⁴ரீ பாது தி³ஶாயாம் விதி³ஶா ததா² ।
ஸர்வதா³ஸர்வபா⁴வேந ரக்ஷேத்³வை பரமேஶ்வரீ ॥ 16॥
இதீத³ம் கவசம் கு³ஹ்யம் கஸ்யசிந்ந ப்ரகாஶிதம் ।
ஸம்ப்ரத்யேவ மயா ப்ரோக்தம் நர்மதா³கவசம் யதி³॥ 17॥
யே பட²ந்தி மஹாப்ராஜ்ஞாஸ்த்ரிகாலம் நர்மதா³தடே ।
தே லப⁴ந்தே பரம் ஸ்தா²நம் யத் ஸுரைரபி து³ர்லப⁴ம் ॥ 18॥
கு³ஹ்யாத்³கு³ஹ்யதரம் தே³வி ரேவாயா: கவசம் ஶுப⁴ம் ।
த⁴நத³ம் மோக்ஷத³ம் ஜ்ஞாநம் ஸபு³த்³தி⁴மசலாம் ஶ்ரியம் ॥ 19॥

மஹாபுண்யாத்மகா லோகே ப⁴வந்தி கவசாத்மகே ।
ஏகாத³ஶ்யாம் நிராஹாரோ ப்³ரதஸ்தோ² நர்மதா³தடே ॥ 20॥
ஸாயாஹ்நே யோக³ஸித்³தி: ⁴ ஸ்யாத் மந:ஸ்ரு’ஷ்டார்த⁴ராத்ரகே ।
ஸப்தாவ்ரு’த்திம் படே²த்³விதா³ந் ஜ்ஞாநோத³யம் ஸமாலபே⁴த் ॥ 21॥
பௌ⁴மார்கே ரவிவாரே து அர்த⁴ராத்ரே சதுஷ்பதே² ।
ஸப்தாவ்ரு’த்திம் படே²த்³ தே³வி,ஸ லபே⁴த்³ ப³லகாமகம் ॥ 22॥
ப்ரபா⁴தே ஜ்ஞாநஸம்பத்தி மத்⁴யாஹ்நே ஶத்ருஸங்கடே ।
ஶதாவ்ரு’த்திவிஶேஷேண மாஸமேகம் ச லப்⁴யதே ॥ 23॥
ஶத்ருபீ⁴தே ராஜப⁴ங்கே³அஶ்வத்தே² நர்மதா³தடே ।
ஸஹஸ்த்ராவ்ரு’த்திபாடே²ந ஸம்ஸ்தி²திர்வை ப⁴விஷ்யதி ॥ 24॥
நாந்யா தே³வி நாந்யா தே³வி நாந்யா தே³வி மஹீதலே ।
ந நர்மதா³ஸமா புண்யா வஸுதா⁴யாம் வராநநே ॥ 25॥
யம் யம் வாஞ்ச²யதி காமம் ய: படே²த் கவசம் ஶுப⁴ம் ।
தம் தம் ப்ராப்நோதி வை ஸர்வம் நர்மதா³யா: ப்ரஸாத³த:॥ 26॥
இதி ஶ்ரீப⁴வாநீதந்த்ரே ஹரகௌ³ரீஸம்வாதே³ஶ்ரீநர்மதா³கவசம் ஸம்பூர்ணம் ।

